
Dikjarazzjoni bil-miktub, skont l-Artikolu 136 tar-Regoli ta' Proċedura tal-Parlament, 
fuq il-vjolenza kontra persuni vulnerabbli1

1. Il-persuni b'diżabilità, it-tfal, in-nisa u l-anzjani jirrappreżentaw grupp identifikabbli sew 
ta' persuni vulnerabbli fl-Unjoni Ewropea. Il-liġijiet Ewropej għandhom jiġu armonizzati 
sabiex jiġu żgurati passi komuni xierqa f'każ ta' atti kriminali kontra dan l-imsemmi 
grupp.

2. L-Istati Membri għandhom jistabbilixxu drittijiet komuni, miżuri u strumenti li 
jirrigwardaw reati kontra persuni vulnerabbli fuq il-bażi li tali azzjoni hija kemm 
essenzjali u meħtieġa moralment.

3. Il-vjolenza kontra persuni vulnerabbli hija kwistjoni serja fl-UE, speċjalment peress li l-
membri ta' dan il-grupp identifikabbli, f'ħafna każijiet ma jistgħux jiddefendu ruħhom. 
Għalhekk hemm bżonn ta' aktar miżuri severi biex dawk li jwettqu atti bħal dawn jiġu 
sanzjonati u skoraġġuti milli jwettquhom.

4. Jeżistu għadd ta' inugwaljanzi u problemi bejn l-Istati Membri fir-rigward tar-
rikonoxximent reċiproku tad-drittijiet, miżuri u strumenti differenti relatati ma' persuni 
vulnerabbli u mal-awturi li jwettqu atti kriminali kontrihom.

5. Il-Kummissjoni hija għalhekk mistiedna ttejjeb il-monitoraġġ tat-tneħħija ta' ostakoli bejn 
l-Istati Membri fir-rigward ta' persuni vulnerabbli u ta' miżuri biex jikkastigaw l-atti 
kriminali li tagħhom huma vittmi.

6. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


